Alen Kalajdzija

ELEMENTI KNJIZEVNOJEZICKE KOINE U
NAJSTARIJOJ ALHAMIJADO PJESMI
“HIRVAT TURKISI” (1588/1589.)

Uvodna razmatranja

Pjesma Hirvat(i) tiirkisi do danas ima status najstarije sa¢uvane bosan-
ske alhamijado pjesme, iz 1588. / 1589. godine, koju je prvi objavio Friedrich
von Kraelitz (1911, 613-615) u ¢asopisu Archiv fiir slavische Philologie. Iako
je kod nas prvi znadajan i sistemati¢an korak u prikupljanju i predstavljanju
bosanskog alhamijado stvarala$tva obavio autorski dvojac Sejfudin Kemura
i Vladimir Corovi¢ 1912. godine, dakle godinu nakon Kraelitzeva objavlji-
vanje pjesme Hirvat(i) tiirkisi, u njihovoj (i ujedno prvoj) zbirci alhamijado
pjesni$tva Das Serbokroatische Dichtunger bosnischer Moslims aus dem XV1II.,
XVIII. und XIX. Jahrbundert najstariji alhamijado pjesnik nije naveden
kao Mehmed (Erdeljac), ved je najstariji dotada poznati autor, prema infor-
macijama do kojih su bili dosli ova dva historiografa, Muhamed Hevai(ja)
Uskufi(ja).

Pjesama Hirvat tiirkisi zanimljiva je za historiografsko, knjizevnohi-
storijsko, lingvisticko i filolosko istraZivanje, a u $irem smislu od vaznosti je
za razli¢ite kultoroloske studije u prouc¢avanju razli¢itih balkanskih naroda.
S tim u vezi vrijedi zapaziti nekoliko interesantnih pojedinosti koje otvaraju
mogucnost razli¢itih interpretacija i tumacenja s obzirom na dataciju, loka-
lizaciju, nominaciju i autorizaciju teksta pjesme te odredena zapazanja u vezi
sa filolosko-lingvistickim podacima do kojih se doslo u analizi.

Zahvaljujuéi Friedrichu von Kraelitzu (1911, 613), nau¢na slavisticka
javnost jo§ 1911. godine upoznala se prvi put sa ovom pjesmom. Kraelitz je,
osim transliteracije pjesme, u kratkom pogovoru/komentaru dao i odredeni
broj historiografskih i filoloskih podataka. Taj se komentar na ovome mjestu
daje u cijelosti na izvornom, njemackom jeziku. Vaznost ovoga teksta uvjeto-
vala i slobodan prijevod na bosanski jezik — buduéi da do danas u bosnisti¢-
kim studijama nema cjelovita prijevoda ovoga njegova komentara:

Das obige kroatische Lied befindet sich in einer tiirkicshen
Sammelhandschrift der k. k. Hofbibliothek in Wien (G. Fliigel, Die

arab., pers. und tiirk. Handschriften der k. k. Hofbibliothek, Wien
1865-67, Bd. I11, Nr. 2006, fol. 68). Sie enthilt unter anderem aufler
dem erwihnten kroat. auch noch mehrere deutsche und ungarische
Lieder. Nach der in dem Texte der Handschrift (fol. 78 v.) vorkom-
menden Jahreszahl 997 der Hidschra (=1588/89 n. Chr.) stammt
sie wahrscheinlich aus diesem Jahre, sicherlich wurde sie wihrend
der Regierung Sultan Murads III. (reg. 1574-1595) verfaflt. Diese
Behauptung stiitzt sich auf den Umstand, daff eine chronologische
Ubersicht der osmanischen Sultane, die sich in der Handschrift auf
fol. 69 v. u. 70 r. befindet, nur biz Sultan Murad IIL reicht, von ihm
also nur das Jahr seines Regierungsantrittes (982 der Hidschra =
1574. n. Chr.) verzeihnet ist. Der Schreiber bezw. Verfasser war, nach
dem ausgesprochen europiishen Duktus der tiirk. Schrift zu schli-
ef8en, gewifl kein Ttirke. Hochstwahescheinlich war er ein Dolmetsch
der tiirk. Sprache, dessen Heimat das siidwestliche Ungarn oder
Kroatien gewesen sein diirfte. Die Handschrift befand sich bereits im
Besitze Sebastian Tangnagels (gest. 1636), chemaligen Bibliothekars
und Prifekten der k. k. Hofbibliothek in Wien.

[«Gore navedena hrvatska pjesma nalazi se u jednoj turskoj zbirci
rukopisa Bec¢ke hotbiblioteke' (G. Fliigel: Arapski, pezijski i turski
rukopisi Biblioteke u Be¢u, 1865-1867, Bd. I11, br. 2006, fol. 68). Ona
sadrzi, pored gore navedene hrvatske pjesme, isto tako, njemacke i
madarske pjesme). U tekstu rukopisa (fol. 78) nalazi se 997. godina po
H., pa vjerovatno i ovaj rukopis potjece iz te godine. Vrlo vjerovatno,
on je za vrijeme vladavine sultana Murada III (1574-1595) napisan i
sakupljen. Ova tvrdnja podupire se time da se u zbirci na fol. 69 i 70
dolazi samo do sultana Murada III tako $to su rukopisi hronoloski
poredani do godine njegova dolaska na vlast (982 po H = 1574). Na
osnovu evropskog diktusa® turskog jezika, moze se zakljuditi da ovaj
pisac, odnosno sakuplja¢ porijeklom nije bio Tur¢in. Vrlo vjerovat-

Hofbiblioteka je biblioteka u uzem sklopu prinéevskih rezidencija. Nakon Prvog
svjetskog rata hofbiblioteke pretvorene su u drzavne ili pokrajinske biblioteke, $to
je slu¢aj i sa Betkom Hofbibliotekom (www.wikipedia.org - na njemackom jeziku;
datum: 24. 11.2008.)

U rukopisima se ova rije¢ odnosi na pokrete ruke kojom se pise i time se misli na
njegov stil karakeeristike li¢nog pisanja (www.wikipedia.org - na njemackom jeziku;
kategorija: Stilistika; datum: 24. 11. 2008.).

no bio je prevodilac turskog jezika, ¢ije je porijeklo iz jugozapadne
Madarske ili iz Hrvatske. Rukopisi su se ve¢ bili nalazili u posjedstvu
Sebastiana Tengnagelsa (umro 1636.), nekada$njeg bibliotekara i pre-
tektora® Hofbiblioteke u Becu.» |

Imenovanje pjesme

Naslov pjesme u skoro svim nama poznatim zbirkama alhamijado
pjesniStva nosi naslov Hirvar tirkisi (Nametak, 1981, 57) ili Hirvati tiir-
kisi, prema (pod)naslovu datom na turskom jeziku na samome pocetku
rukopisa pjesme, premda ju je Kraelitz (1911, 613) naslovio bez posebnoga
konkretnog imenovanja kao “Kleine Mitteilungen” — Ein kroatisches Lied
in tiirkischer Transkription aus dem Ende des XV1I. Jahrbunderts. U novije
vrijeme, medutim, u nauci se, bez ikakva posebnog i valjanog razloga, pojavio
i naslov Ah nevista, dusa moja (Hukovi¢, 1997, 30), dat prema pocetnim
stihovima pjesme.

Imajuéi u vidu ¢injenicu da sami autor pjesme bosanski glas ¢ biljezi
arapskim grafemom kef, §to je ujedno bila praksa manje-vise preovladujuca
u bosanskoj alhamijado knjizevnosti, naslov pjesme trebao bi glasiti Hirvar
tiirdisi, ukoliko bi se ona ¢itala bosanskim arebi¢kim pravopisom, kako je
dosljedno sproveden u ostatku pjesme. Naziv #irdisi u vezi je sa turskom lek-
semom Zirki, $to znadi narodni, folklorni (up. Tuna, 2005), pa bi modifici-
rani prijevod naslova pjesme trebao glasiti hrvatska narodna pjesma, prema
uzoru na turski jezik, odnosno Hrvatska turcija, kako je to ve¢ bio uradio i
Kraelitz (1911, 613), navodedi u fusnoti da turska sintagma chirvat tiirkisi
doslovno znadi hrvatska pjesma, bez preciziranja da pridjev #rkz u turskom
jeziku zna¢i narodna pjesma. Naime, u nasoj starijoj knjizevnosti pojavljuje
se i naziv turdija, kao $to navodi i Pindi¢ i dr. (1997), ali sa oblikom surcjja,
§to zna¢i narodna, usmena pjesma. Prema tome, turéija je narodna pjesma
(pisanog ili usmenog karaktera).

Postoji, medutim, jo§ jedna moguénost tumadenja ovoga pojma, a
to je da leksem ziirkii oznacava narodnu pjesmu koja se pjeva (up. Pindi¢
idr. 1997). Ako je to tatno u ovome slucaju, onda je pjesma Hirvar tiirkisi
pjevana kao usmena pjesma, $to ¢ak ne isklju¢uje i upotrebu nekih muzickih
instrumenata, ili pjevanja «solo», pa se njezino zapisivanje moze odnositi
na odredenu situaciju u kojoj ju je, onda, neslaven zabiljezio, sluSajudi je
u izvedbi pjeva¢a. Da bi to uistinu moglo biti istinito, potvrduje metricki

3 Naziv za administrativnu sluzbu u znadenju upravnika, voditelja, na¢elnika, Sefa.

osnov pjesme koji je dat u epskom osmercu, gdje se iza Cetvrtog sloga pojav-
ljuje stanka, tzv. cezura: Ab nevista || dusa moja | Daj mi se da || obveselim...,
kao i ¢injenica da je Kraelitz u svojoj transliteraciji naveo u pretposljednjem
stihu glagol zagudjeti: Ovu Pesmu Mehmed zagudi.

Takoder, otvoreno je pitanje u datom slu¢aju da li se grafem kef,
koji je upotrijebljen u oznacavanju rije¢i u naslovu #rkisi, moze ¢itati sa ¢,
zato §to je njen naslov dat zapravo na turskom jeziku. Prema tome, ako se
drzi kriterija izvornosti jezika, onda se pjesma, bez sumnje, treba ¢itati kao
Hirvat tiirkisi. Ako se pjesma daje prema bosanskom arebi¢kom pravopisu,
¢ita se Hirvat tiirési, za $to, medutim, nema opravdanosti budu¢i da je po
gramati¢kom nastavku —s7 vidljivo da je naslov napisan na turskom jeziku. U
prijevodu na bosanski jezik pjesma bi se, dakle, mogla nasloviti kao Hrvatska
turcija.

Ortografija

Pravopis kojim je pjesma pisana uglavnom je dosljedan i konzisten-
tan, $to se nije ¢esto deSavalo u alhamijado stvarala$tvu, posebno onome
starijem, tako da, npr., prepisiva¢ razlikuje afrikate, kakav je bio rjedi slucaj
u alhamijado pjesniStvu, posto se cesto za ¢i ¢ upotrebljavao arapski grafem
dzim ili kef za ova dva glasa. Pored toga, jasna je upotreba grafema za glasove
kojih nema u arapskom jeziku, npr. za 2, ¢, ¢, p, koji se pisu na sljede¢i naéin:
2 kao re sa dvjema tatkama iznad; ¢ piSe kao ha sa dvjema tackama ispod;
¢ isto kao grafem ¢ biljezi se grafemom ha, ali sa trima tatkama ispod; p se
biljezi grafemom ba sa dvjema tatkama ispod. Pisac ortografski distancira
kef od kafa tako $to kef ima funkciju glasa ¢ a kaf glasa k. Pored toga, autor
redovno vokalno 7 piSe u sekvenci sa vokalom 7, kao 77, otkuda dolazi ¢itanje
i samoga naslova Hirvat, odnosno leksema sirce, sirdit, girlim.* Vokali su
pisani kombinacijom hareketa i pisanjem pojedina¢nih vokala posebnim
slovima. Tako je 4 pisano elifom ili grafemom he, 0 i # pisani su vavom, ¢ je
pisano sa he, a 7 grafemom ja. Vidljiva je nekonzistentnost u pisanju vokala
a, koji se piSe dvojako, pa na samom pocetku # na kraju rije¢i u sintagmi dusa
moja jednu pise sa elifom a drugu sa grafemom he. Problem je u ovom slu¢a-
ju $to se na dva mjesta zbog nekonzistentnosti pisanja vokala 4 rije¢i mogu
Citati razli¢ito, $to na neki nadin moZe izazavati nedoumice i dovesti do
pogre$nih zaklju¢aka, $to se posebno vidi u rije¢ima svagde/svagda i obden/
4 Pisanje vokalnog r u sekvenci sa i- moglo bi se uzeti kao potvrda misljenju da je zapi-

siva¢ pjesme bio neslavenskog porijekla, ali je takav stav problemati¢an zbog toga $to
se u brojnim starijim arebi¢kim rukopisima pisanje vokalnog r biljezi identi¢no.

obdan. 1 jedna i druga rije¢ zapisane se pomo¢u fethe, hareketa koji dolazi
iznad konsonanta 4. U obama slu¢ajevima razli¢ito ¢itanje moze dovesti do
razli¢itih lingvisti¢kih interpretacija: u leksemi svagde — e se moze tumaciti
kao ekavski refleks jata, a obden — kao tipi¢no kajkavski oblik u kojem je
e nastalo od poluglasa prednjeg reda b. Ipak, posmatrajudi ostale primjere
pisanja vokala e i a, moglo bi se zaklju¢iti da se spomenuti primjeri ¢itaju
kao vokal e, posto u drugim primjerima, pored obiljezavanja vokala a fet-
hom, pojavljuje se i grafijska oznaka ili elifa ili nekada grafema he (premda
ova druga upotreba nije dosljedna posto se nekada e ¢ita pomocu upotrebe
fethe i grafema he), $to se moze tumaciti kao signal za takvo ¢itanje vokala e,
a ne vokala a. Rukopis pjesme dobro je ¢itljiv, s obzirom na to da je najstariji
alhamijado tekst.

Postoji jos jedna bitna karaketeristika pisma, a to je da autor upotre-
bljava interpunkcijske znakove za obiljezavanje strofa, §to moze upuéivati na
razvijen kulturni stepen grafije. Takoder, primjetno je vezivanje akcenatskih
cjelina, §to je opéenita osobina grafije alhamijado knjizevnosti, ali i bosanske
¢irilice — bosandice.

Knjizevnojezicka koine i predstandardni idiom

Lingvisti¢ki karakter ove pjesme potvrduje ¢injenicu da se ve¢ u prvim
— i svakako mladim, kasnijim — sauvanim spomenicima bosanske alhamija-
do knjizevnosti, u kojoj je posebno mjesto imala upravo poezija, pojavljuje
svojevrsna knjizevnojezicka koine. To istovremeno znadi da tokom kon-
stituiranja knjizevnojezickog izraza postoji ustaljena jezicka praksa koja ¢e
omoguciti valjano funkcioniranje takvoga knjizevnojezi¢kog izraza. Pored
toga, ta ¢injenica u konkretnom slu¢aju moze upuéivati na to da pjesma
Hirvat tiirkisi, iako do danas najstarija sa¢uvana alhamijado pjesma, vje-
rovatno nije najstarija posto je moguée da neke starije pjesme nisu uopée
sacuvane ili da do danas nisu pronadene. Takoder, ako se alhamijado pjesnis-
tvo posmatra kao narodno stvarala$tvo, nastalo prvenstveno po uzoru na
usmeni diskurs, onda nema dvojbe u smislu starosti ovoga knjizevnog izraza
posto je klju¢na ¢injenica ove knjizevnosti umjetnicka intencija, a ne grafija
na kojoj je zabiljezena. KnjiZzevnojezicka koine predstavlja predstandardni
idiom u odredenom formalno-poeti¢ckom smislu — kakav je poetski diskurs
alhamijado knjizevnosti. Ovaj poetski izraz treba se posmatrati u sklopu
specifi¢nih okolnosti nastanka ovoga jezi¢kog stvaralastva.

Klju¢ni kriterij izdvajanja alhamijado knjizevnojezitkog izraza jeste

ovaj jezicki izraz. Na taj nadin, postojanje grafijskog sistema jedne pismenosti
potvrduje formalni karakter predstandardnog idioma. Medutim taj kriterij
nije lingvisti¢ki relevantan kada je u pitanju konstituiranje jezicke koine,
koja posjeduje specifi¢ne ekstralingvisticke osobine i jezitke zakonomjerno-
sti koje sudjeluju u njezinoj specifiénoj fizionomijii. Kao specifi¢ne ekstra-
lingvisticke osobine, uza spomenuti arebicki grafijski sistem, u prvom redu
treba naglasiti vremenski kontinuitet, koji se moze pratiti od kraja XVI st.
do pocetka XX st.’ Takoder, ovaj knjizevnojezicki izraz ima i prostorni kon-
tinuitet, ponajprije zacet u zapadnostokavskoj dijalekatskoj osnovici, koja
de se $iriti 1 suzavati u skladu sa brojnim ekstralingvistickim faktorima. U
okviru prostornoga kontinuiteta, a preko vremenske vertikale, moze se pra-
titi proces jezickih interferencija u bosanskoj alhamijado knjizevnosti koje
se sa dijalekatskog stanovista polariziraju kao novostokavske jezicke osobine
zapadnog i juznog tipa, od kojih je prva arhai¢nija i stati¢nija, a druga pro-
gresivnija i dinamic¢nija. Dodir ovih dvaju organskih koncepata omoguit
¢e nastanak svojevrsne knjizevnojezicke koine, sa upotrebom nekih od do-
minantnijih oblika i osobina jedne ili druge organske provenijencije, $to ¢e
vremenom oznaditi i proces nastanka anorganskih osobina koje ¢e kona¢no
oblikovati knjizevnojezicku koine.

Formiranje knjiZzevnojezitke koine imalo je svoje unutarnje zako-
nomjernosti i specifi¢ne, strogo lingvisticke integrirajuce faktore koji su se
realizirali na svim jezi¢kim nivoima. Posebno dominantan element knji-
zevnojezicke koine bio je specifi¢an refleks jata, koji se u alhamijado izrazu
pojavio u vidu ikavskoga manira i mjeSovitog ikavsko-ijekavskog refleksa
kao posljedica dodira dvaju dijalekatskih organskih idioma zapadnog i
juznog tipa. Drugim rije¢ima kazano, jezitke osobine koje se medusobno
polariziraju s obzirom na njihovo dijalekatsko porijeklo a istovremeno
pokazuju proces medusobnih jezi¢kih interferencija zabiljezenih na fonet-
sko-fonoloskoj, morfoloskoj, i u manjoj mjeri leksickoj i sintaksickoj razini,
potvrduju prirodan proces prodiranja i mijeSanja razli¢itih jezickih osobina
koje se vremenom neutraliziraju. To $to postoje konkretni primjeri gdje se
¢ak u jednoj pjesmi ili nekom drugom spomeniku dogada nekonzinsten-
tnost jezi¢kog izraza, kakvo je, npr., mije$anje jata, o¢uvanje ili neutralizacija
medu parovima afrikata, oblik glagola 720¢i za, npr., 3. L. jd. = moze/more i
sl. samo potvrduju ,normalan® jezicki proces predstandardnog idioma koji

5  Treba napomenuti da do danas pisanje bosanskog jezika na arebici nije prekidano.
Medutim takvo savremeno biljezenje ne odgovora kategoriji knjizevnojezitke koine,
koja je primarno predstandardnog tipa.

treba zadovoljiti jezi¢ke potrebe i imati vrlo konkretnu primjenu u ne uvijek
kompakenim dijalekatskim/govornim zajednicama.® To §to je ovakvom tipu
predstandardnog idioma potrebna odgovarajuéa jezi¢ka politika ne govori
o njegovoj nerazvijenosti ve¢ ga se potvrduje za predstandardni idiom koji
¢e usljed unutarnjih jezickih zakonomjernosti formirati specifi¢an razvojni
put $to ¢e bitno obiljeziti knjizevnojezicka koine koja je opet u znatnoj
mjeri ovisna od brojnih ekstralingvistickih faktora. Ti ekstralingvisticki
faktori pojavljuju se kao nesvjesna i svjesna pojava u procesu konstituiranja
predstandardnog idioma i njegove jezicke koine, kako potvrduje grada u
alhamijado pjesni$tvu, i u konkretnom slu¢aju u najstarijoj satuvanoj pje-
smi Hirvat tiirkisi” Nesvjesni ekstralingvisti¢ki uvjetovani elementi koji se
integriraju u predstandardni idiom i sudjeluju u formiranju koine alhamija-
do pjesnistva jesu oni koji su na terenu, najées¢e u razgovornom diskursu,
nastali kao posljedica dodira predstavnika razli¢itih organskih idioma. To
se moze defavati u slu¢ajevima kada u pis¢evu ili prepisivacevu idiolektu
izbijajaju njegove organske i novonastale, novoprimljene osobine koji dolaze
usljed preseljavanja, kontakata sa predstavnicima drugadijega govornog tipa,
npr. boravak izvan svoga jezickog prostora ili odlazak u vojne pohode na
drugo govorno i dijalekatsko podru¢je, u¢enjem i prevodenjem i sl. Svjesni
ckstralingvisticki uvjetovani jezicki elementi koji sudjeluju u formiranju
knjizevnojezicke koine najprije se mogu pojaviti kao posljedica njegovanja
jezi¢kog manira, $to je bila tipi¢na osobina nase starije knjizevnosti, npr.
u Bosni je to slucaj sa bosanskom srednjovjekovnom knjizevno$¢u religij-
skoga i svjetovnog tipa (up. Kuna, 2008), koji ¢e sudjelovati u formiranju
bosanske redakcije stsl. jezika i specifi¢noga izraza starobosanskoga jezika,
te kasnije u osmanskom dobu to je slu¢aj sa franjevatkom knjizevnosti (up.
Kuna, 1971; Kuna, 1972), a u Hrvatskoj, odnosno Dalmaciji ta se koine
javlja u ¢akavskom knjizevnom krugu (up. Mogus, 1993). U alhamijado

knjizevnosti njeguje se specifican ikavski manir, kao direktna posljedica

6 Idanas se u jednom govornom ¢inu kod savremenih govornika moze uotiti vieva-
rijantna upotreba odredenih leksema sa specifi¢nim fonetskim ili morfoloskim izra-
zom, kakva je, npr., kafa i kahva i sl, $to predstavlja «normalanx, ali ne i standardan
jezicki kontekst, te u skladu s time i u slu¢aju predstandardnih idioma, kao i u zivim
dijalekatskim sredinama bosanskoga jezika.

7 Fenomen nesvjesnog i svjesnog prodora jezi¢kih osobina u predstandardnom idiomu
alhamijado knjizevnosti moZe se uporediti sa srednjovjekovnom knjizevnojezickom
praksom koja poznaje pojam redakcije i recenzije, gdje je redakcija produkt nesvesnog
jeziékog utjecaja pisara, zapisivaéa, prepisivaéa, a recenzija produkt svjesnog.



256 Alen Kalajdzija

vremenskog i prostornog kontinuiteta ovoga bosanskog predstandardnog
idioma. Kao posljedica vremenskog kontinuiteta, na jezi¢koj razini ona se
prati kroz dominantni ikavski refleks jata od knjizevnojezi¢koga bosanskog
srednjovjekovlja do XIX st., a kao posljedica prostornoga kontinuiteta, ona
se pojavljuje u zapadnoj $tokavstini, koja ¢e se vremenom povladiti pred
isto¢nim, odnosno za bosanski jezik relevantnijim juznim, hercegovackim
novostokavskim progresivnim tipom. Dalje, budu¢i da se jezikom alhamija-
do knjizevosti kod nas slabo bavilo, to ne zna¢i da u alhamijado knjizevnosti
ne postoje jo§ neki oblici manira koji ¢e sudjelovati u procesima formiranja
knjizevnojezicke koine. To upravo potvrduje jezicka grada u samo jednoj
pjesmi, kakva je i najstarija Hirvat tiirkisi.

Tipologija jezickih osobina u kontekstu knjizevnojezicke koine

U pjesmi Hirvat tiirkisi moze se uoéiti nekoliko razli¢itih tipova jezi¢-
kih osobina. U prvom redu to su: 1. osobine koje su netipi¢ne za izvornoga
govornika datoga jezika® 2. osobine koje potjecu usljed razli¢itog ¢itanja i
nekonzistentnosti ortografije u nekim slucajevima; 3. osobine koje potje¢u
od razli¢itih i dijalekatski prepoznatljivih elemenata.

Iako je ve¢ nesto kazano o problemu grafije i razli¢itom ¢itanju usljed
nekonzistentnosti pravopisa, ovaj fenomen zasluzuje posebnu paznju u
istrazivanju jezickog izraza ove pjesme. On, naime, moze biti posljedica
formiranja razli¢itih zaklju¢aka u vezi sa prisustvom jezi¢kih osobina. To se
u prvom redu odnosi na fenomen kajkavizama u pjesmi, koje je prvi zapa-
zio Muhamed Hukovi¢ (1997, 30), ustanovljujudi da se u pjesmi prepli¢u
»cudne® jezicke osobine ,...ali i glagolski oblik izgubil sam te, prosim tebe,
osobine bliske kajkavstini“. Pored toga, u prilog tvrdnji da se radi o tipi¢noj
kajkavskoj osobini jos bi prije mogla upu¢ivati ¢injenica da je autor zabiljezio
oblik obden, u kojem je doslo do vokalizacije mehkog poluglasa u e, kako
je glasila promjena u Sirem kajkavskom narje¢ju. Medutim problem ovoga
tumacenja nije u tome $to su u pjesmi primijeéeni kajkavski elementi, $to
bi donekle uistinu moglo biti neobi¢no i bez presedana u alhamijado stva-
ralastvu. Problem je $to je prepisiva¢ ovaj oblik — kako je ve¢ ranije kazano
— zabiljezio ,fethom®, kao $to je to udinio i u primjeru rijeci svagde. Ako su
uistinu po porijeklu izvorni oblici priloga obden i svagde, onda se oba ova
fenomena trebaju i mogu smatrati kajkavskim osobinama, gdje se u drugom

8 O ovome fenomenu nesto viSe bit ¢ée kazano u okviru problema netipi¢nih jezickih
konstrukcija tipa izislo dusa i sl.

primjeru pojavljuje ekavska zamjena jata, kako je opet svojstveno Sirem kaj-
kavskom narje¢ju. U tom kontekstu i konstrukeije izgubil sam, prosim tebe
mogle bi uéi u repertoar kajkavskih obiljeZja, kao i primjer upotrebe ekavske
zamjene jata u rijeci pesma. U protivhom, navedeni primjeri ne moraju stro-
go biti kajkavski, od kojih prvi moze biti zapadnostokavski oblik, u kojem
nije doslo do vokalizacije finalnoga -/ u glagolskom pridjevu radnom: izgu-
bil, a konstrukcija prosim tebe moze biti kajkavska ako u upotrijebljenom
primjeru ima znadenje glagola moliti, kako je zabiljezeno u tre¢em stihu
iste strofe u kojoj se pojavljuje glagol prositi: obden, obnoé molim tebe. Isto
tako, kajkavska bi upotreba leksema obno¢ trebala glasiti 0bzoc, a u pjesmi je
ona §tokavska: obnod. Osim toga, da je u pitanju kajkavska osobina, moglo
bi se pretpostaviti da ¢e uz glagolski pridjev radni biti upotrijebljen i oblik
enklitikoga glagola biti: jesam kao sem (oéekivano bi bilo: izgubil sem). No,
u pjesmi je zabiljezen enkliti¢ki oblik sa vokalizacijom mehkog poluglasa u
a, kako odgovara stanju u $tokavskim govorima (sa72).” Na osnovu datih
zapazanja, evidencija kajkavskih osobina, uza sve spomenute probleme, svela
bi se na sljedec¢e primjere: svagde, prosim tebe, izgubil, obden, pesma.

Ako bi bilo prihvatljivo ¢itanje u kojem se u dvama primjerima (obder
i svagde) ,fetha® iznad d &ita kao ¢ (kako je inace uobicajeno u na$im are-
bi¢kim tekstovima), onda bi se moglo kazati da je pjesma u sebi integrirala
Stokavske i kajkavske osobine. Medutim u takvom zaklju¢ku treba biti vrlo
oprezan, posebno stoga $to je klju¢na rije¢ koja direktno upucuje na kaj-
kavsko porijeklo leksema obden. Ovako, ostaje otvoreno pitanje da li se ova
leksema treba ¢itati kao obden ili kao obdan. Zbog izrazenih sumniji i nesi-
gurnosti, tumacenje jezickih osobina pjesme moze se pratiti i na drugi na¢in:
preko knjizevnojezictke koine koja u sebi integrira osobine dvaju osnova
novostokavstine: zapadne i isto¢ne. Ovaj metodoloski model ne narusava
lingvisticki utemeljen koncept, posto bi on isto tako mogao ukljudivati knji-
zevnojezicku koine koja integrira §tokavske i kajkavske osobine.

9  Ova ¢injenica ne mora i¢i u prilog ¢injenici da oblik «izgubil» nije kajkavski
zbog toga $to je i u starijoj hrvatskoj literaturi predstandardnog tipa bilo primjera
kombiniranja kajkavsko-§tokavskih osobina, kako potvrduju primjeri iz «Latinsko-
talijansko-njemacko-dalamtinsko-madarskog rje¢nika» (Dictionarium quinque
nobilissimarum Europae linguarum) Fausta Vranéica iz 1595. godine, koji je nastao
upravo nekoliko godina nakon pjesme Hirvati tiirkisi. Inace, Vranéi¢ pojam dalma-
tinskog jezika podrazumijeva po geografskoj oblasti koja obuhvaca srednjojuznosla-
venski/zapadnobalkanski slavenski prostor koji je danas pokriven ¢éetirima standar-
dnim jezicima.

Dakle, knjizevnojezitka koine u pjesmi moze se posmatrati sa dva
stanovista: 1. knjizevna koine koja integrira kajkavsko-$tokavske osobine i 2.
knjizevna koine koja integrira zapadnostokavske i isto¢nostokavske osobine.
Bududi da je ve¢ nesto kazano o kajkavskim osobinama pjesme, ukoliko se
one kao takve prihvacaju, treba obratiti paznju na moguénost prisustva razli-
¢itih $tokavskih osobina, zapadnog i isto¢nog tipa. Pjesma, generalno, posje-
duje opée $tokavske osobine: u fonetici (inventar fonema), prozodiji (raspo-
djela klitika), flektivnoj morfologiji (tvorba, znaenje i upotreba gramatickih
nastavaka), morfonologiji, sintaksi (istina, zbog poeticko-metri¢kih razloga
sintaksa je u pojedinim slu¢ajevima izloZzena odredenim devijacijama, $to se
moze kazati i za oblike), leksici (koja je u cijelosti slavenska i Stokavska, izu-
zev jednog orijentalnog antroponima — Mehmed) i glagola prositi u znatenju
»moliti®, koji bi mogao upuéivati na kajkavsko ili zapadnostokavsko porije-
klo, ili se upotreba datoga glagola moze tumaciti zna¢enjem ,zaprositi®, $to
bi moglo biti i uopée §tokavske i srednjojuznoslavenske provenijencije.

Kao opée Stokavske osobine uocavaju se oblici kao $to su, npr.: o¢7;
obnoé; enklitika glagola jesam: sam; oblici glagola hzjeti; oblik imperativa:
daj; oblici li¢nih i prisvojnih zamjenica i dr. Medu opéestokavskim treba
shvatiti i Cesticu -z, koja dolazi uz prilog dokle—. Ovo —m najvjerovatnije je
nastalo od partikule —7, koja se pojavljuje kao opéestokavska cestica.'

U pjesmi se, medutim, uoc¢avaju i po svom dijalekatskom porijeklu
specifi¢ni oblici i konstrukeije koje pripadaju fondu tipi¢nih zapadnostokav-
skih osobina. U tom slu¢aju najfrekventniji i najdominantniji jeste ikavski
refleks jata, koji se pojavljuje u primjerima leksema: nevista, svit, cvit i Zivit.
Pojavljuju se i ekavizmi: svagde'' i pesma, koje je ipak tesko tumaciti $to-
kavskim, osim ako nije u pitanju trag isto¢nostokavskih ekavskih govornih
zona, za §to nema konkretnijeg povoda za prihvatanje takvog stava. One
kao takve nisu problemati¢ne, nego je diskutabilno otkuda dolaze ako su
isto¢nostokavskog tipa. Od zapadnostokavskih osobina pojavljuje se oblik
izgubil, kako je ve¢ kazano u vezi sa ovim oblikom, koji ne mora biti tipi¢no

kajkavski. Zapadnostokavski je upotrijebljen glagol ljubiti, koji se u pjesmi

10 Ovdje bi se ovo -7 eventualno moglo ¢itati i kao enklitika 724, po$to u rukopisu ima
netitko zabiljezen znak iznad grafema ,,mim*, a koji bi mogao upuéivati na ,dammu®,
iako broj slogova ne ide kao prilog ovoj moguénosti.

11 Oblik svagde prihvata se ako se ¢ita i prihvata oblik obden. Ako se odluéi za drugacije
ditanje, tj., ako je obdan, onda je svagda. Dakle, ovaj se oblik uzima uvjetno i u tran-
sliteraciji treba biti dosljedan i konsekventan.

biljezi kao: jubim (Iz srca ja tebe jubim)". Oblik upitne zamjenice za nezivo
u pjesmi je zapadnostokavske provenijencije: s70, za razliku od isto¢no-/
juznostokavskog sza, koje zna¢i nezivo i opéeupitno. U pjesmi ova zamjenica
ima opéeupitno znalenje i funkciju veznika: (Od Zalosti ne znam sto &inim).

Tipi¢nija osobina isto¢nostokavske provenijencije jeste upotreba
leksema jost (< joste), koja bi u zapadnostokavskoj oblasti glasila jos¢ < josce
(up. HER, 2004, 367, knj. 4). Takoder, isto¢nostokavska (juznostokavska)
osobina jeste razlikovanje afrikata ¢i & koji su u pjesmi jasno razgranieni.

Prema tome, ova pjesma predstavlja tipi¢an primjer spomenika pred-
standardnog idioma koji je objedinio razli¢ite jezi¢ki markirane jedinice koje
pripadaju razli¢itim registrima i organskim idiomima koji su koegzistirali u
odredenom vremenskom periodu i na nekompaktnom teritoriju jednoga
jezika podijeljenog dijalekatski, pa ¢ak i po narje¢jima.

Osnovno znacenje sadrzaja teksta pjesme

Primjer umjetni¢kog literarnog stvaralastva vidljiv je i u ovoj naj-
starijoj alhamijado pjesmi, zahvaljujuéi upravo pjesnikovom sposobnoséu
da pokrije, odnosno da pojedina znalenja leksema prenese na neke druge
lekseme.

Tako, primjer semantike glagola «prositi» ovdje je od posebne vaz-
nosti, posto ona omogucuje specifi¢no tumacenje cjelokupne pjesme. Glagol
«prositi» kao specifi¢an kajkavski leksem ukljuuje zna¢enje glagola moliti.
Medutim ovaj glagol, pored njegova drugog znacenja — znacenja trazenja
pomodi, milostinje i sl., ima i znacenje predlaganja braka, i to, kako je uobica-
jeno, ponuda braka upuéena djevojci od strane muskarca, momka. U pjesmi
se ovaj glagol moze tumaditi na sva tri nadina: 1. znacenjem trazenja milosti,
2 znadenjem glagola moliti i 3. zna¢enjem predlaganja braka — zaprositi.
Prvo je znalenje najsire, ali kao takvo ne moze biti kajkavski specificirano.
Drugo je znacenje sa kajkavskom prepozicijom, ali ne mora biti apsolutno
taéno i neopozivo. Posrijedi bi, izgleda, moglo upravo biti upotrijebljeno ovo
posljednje zna¢enje — znalenje ponude braka. Nekoliko je dodatnih razloga
za povod ovakvom tumacenju. Pjesma posjeduje ponavljajudi stih: Daj mi se
da obveselim/poveselim, gdje bi se upravo glagol «dati sex» trebao vezati za
glagol «udati se», bududi da je ovaj oblik u vezi sa glagolom «dati se» (u +

12 Ovaj bi se oblik mogao, pak, tumaciti i kao ¢akavski relike, $to bi moglo dodatno
usloziti problem jezi¢kog izraza pjesme. Medutim kako nema drugih jezi¢kih osobina
koje bi mogle iéi u prilog ¢akavskom adstratu — izuzimajudi pri tome ikavsku zamjena
jata — miljenja sam da se radi o zapadnostokavskoj prevenijenciji ovoga oblika.

dati se), pa spomenuti stih refren znadi: udaj se za mene pa da se razveselim,
da postanem, budem veseo. Jo§ jedna leksema ide u prilog ovome misljenju:
«nevista», leksema ¢ije je prvo znadenje «ona koja se udaje» (up. HER,
2004, knjiga 7, 20). Prema tome, cijela pjesma treba se razumjeti kao poziv
djevojci za sklapanje braka, $to se vidi i iz pjesnikovih komentara da oni nece
dugo Zivjeti i da mu je Zelja grliti je, posto u patrijarhalnom drustvu seksual-
ni osjecaj i erotski senzibilitet svoju puninu dobijaju tek u braku. Posljednja
strofa u pjesmi, naizgled nedore¢ena, mogla bi se protumaciti i kao dijalog
medu mladima: «Gizdava si» - on veli - u zna¢enju lijepo si sredena, dotjera-
na, uljepsana, ukradena, naki¢ena (za svadbu), a ona njemu odgovara: «giz-
dav budi» - i ti se dotjeraj, sredi, nakiti (za svadbu) te ona dodaje «sto ¢u
istom, / zdrav mi budi» - $ta sada mogu, udajem se za tebe — sa optativnim:
zdrav mi (i Ziv) bio.

Hronologija, lokalizacija i autorstvo

Medu prvim problemima u vezi sa ovom pjesmom isti¢e se pitanje
hronologije, odnosno pokusaja vremenske lokalizacije njena zapisivanja.
Relevantni istraziva¢i alhamijado knjizevnosti (Bali¢, 1973, 130; Nametak,
1981, 8, 59; Hukovi¢, 1997, 30) pjesmu preuzimaju od Friedricha von
Kraclitza, na osnovu ¢ijega su podatka saglasni, s time da je pjesma nastala
najvjerovatnije 1588./1589. godine. U slu¢aju da Kraelitz nije ta¢no datirao
pjesmu s obzirom na godinu njezina nastanka ili zapisivanja, buduéi da je
godinu nastanka pretpostavio prema upisanoj hidzretskoj godini na jednoj
stranici medZzmue u kojoj je zabiljezena i ova pjesma, u historiografskom
smislu relevantno je poznavanje odredenih elemenata na osnovu kojih je
ovaj autor pokusao precizirati ne samo $iri historijski okvir (3to je, izme-
du ostalog, naveo u samom podnaslovu objavljenog teksta pjesme), nego
i pokusao ustanoviti godinu njezina nastanka. Sa stanovista proucavanja
historije bosanske alhamijado knjizevnosti relevantno je da je ustanovljen
period nastanka rukopisne medzmue, koji se smjesta u posljednji kvartal
XVI st. Prema tome, ova pjesma predstavlja najstariji rukopisni primjerak
bosanske alhamijado knjizevnosti.

Sljedeéa zanimljivost u vezi sa pjesmom tice se njene ubikacije, odno-
sno utvrdivanja mjesta njezina nastanka. Opet je relevantni nau¢ni izvor
Friedrich von Kraelitz, koji, medutim, pjesmu nije lokalizirao na prostoru
Erdelja, kako su to u¢inili neki nasi istrazivadi i historiografi alhamijado
knjizevnosti. Medu njima je i Smail Bali¢ (1973, 130), koji je, analizirajuéi

ovaj problem i, kako pokazuju podaci, prvi u bosnistici pokusao dati odgo-
vor na neka pitanja koja se postavljaju u vezi sa jo§ preciznijim pokusajem
ubikacije i autorstva pjesme u odnosu na podatke koje je dao jo$ Friedrich
von Kraelitz (1911: 613-615). Medutim problem Bali¢eve lokalizacije pje-
sme tice se ¢injenice da on ne navodi otkuda preuzima podatak da je pisac,
odnosno zapisiva¢ pjesme iz Erdelja, kako prema historijskim izvorima tako
ni prema samome karakteru teksta rukopisne medzmue u kojoj se nalazi
ova pjesma. Jedina ¢injenica koja bi mogla upudivati na porijeklo Bali¢eva
zaklju¢ka o mjestu nastanka pjesme jeste ta da on u fusnoti navodi misljenja
dvaju madarskih znanstvenika — Antona von Gevaya i Ferenca Toldyija, od
kojih je prvi autorstvo zbirke pripisao odredenome Mehmedu, spomenu-
tom u pjesmi Hirvat(i) tiirkisi, dok je drugi, smatrajuéi ta¢nim Gevayevo
misljenje, autora pjesme (i medzmue) imenovao Mehmedom Devenyijem.
Iz datih podataka proizlazi zaklju¢ak da je Bali¢ nastanak pjesme (i zbirke
uopée) locirao u Erdelj, nazvavsi autora pjesme Mehmedom Erdeljcem.
Pogleda li se sa odredene vremenske distance, Bali¢ je — kako to barem
potvrduje bosnisticka praksa — uspio inaugurirati bosanski naziv za autora
pjesme Hirvat(i) tiirkisi, vjerovatno u pokusaju neutraliziranja hungarizacije
date pjesme i zbirke. Medutim upitan je pokusaj utvrdivanja geografskog
porijekla zbirke u Erdelju, usljed ¢ega je doslo do nacionalno-romanticke
mistifikacije i politicke naturalizacije same zbirke i pjesama koje su zabilje-
zene u njoj, medu kojima je zabiljezeno i nekoliko madarskih i njemackih
pjesama.’ Cinjenica jeste da je historijski prostor Erdelja ono $to je Bali¢
(1973, 130) precizirao kao prostor Siebenburga, kako se on naziva na nje-
mackom jeziku, odnosno Sedmograda, kako glasi njegov naziv u nagem pri-
jevodu. Danasnji prostor Erdelja obuhvaéa dio rumunske drzavne teritorije,
poznat pod imenom Transilvanija (Mala enciklopedija, 1959, 446). Uvidom
u historijske karte (npr. Thsanoglu, 2004) vidljivo je da je nekadasnji Erdelj,
a posebno onaj krajem XVI st. predstavljao prostor na tromedi izmedu
Vlaske, Madarske i Rumunije. Osim toga, ova oblast, pored toga $to je bila
zanimljiva po izrazito jakom prisustvu pristalica protestantskoga krs¢an-
skoga ucenja, nikada nije bila dio Osmanskog carstva, ve¢ je bila manje-viSe

13 Ova éinjenica potvrduje, S druge strane, rasprostranjen princip pisanja arebicom u
evropskim jezicima, kakvi su u datom slucaju jo§ njemacki i madarski, pored pojave
zabiljezene i u drugim dijelovima srednje i jugoisto¢ne Evrope — Grcke, Albanije,
Poljske, Bjelorusije (up. Nametak, 1981, 8), ne nagladavajuéi u ovom slu¢aju medu
evropskim jezicima najrasprostranjeniju pojavu pisanja arebicom posredstvom
Osmanlija na bosanskom jeziku.

nezavisna ili u vazalnom polozaju od Osmanlija ili Madara (Thsanoglu, 2004,
43-44). Dodaju li se tome ¢injenice da se u pjesmi — prema nekim pokaza-
teljima — upotrebljavaju kajkavski elementi te da je nazvana hrvatskom pje-
smom, jasno je da postoje zanimljive i istovremeno kontradiktorne ¢injenice
u vezi sa lokalizacijom ove pjesme.

Sto se tice samoga imenovanja i kvalifikacije pjesme hrvatskim atribu-
tom, u ovom slu¢aju vjerovatno je u pitanju regionalni karakter imenovanja,
mada je neobican razlog zasto je autor tako naziva, budu¢i da nema bitnije
veze izmedu hrvatskog i erdeljskog prostora. To bi moglo znaditi da pjesma
nije nastala u Erdelju. S druge strane, neki jezicki elementi upuc¢uju upravo
na tipi¢no hrvatske osobine kajkavske provenijencije koje se mogu okarak-
terizirati kao tipi¢ne hrvatske regionalne i dijalekatske karakeeristike. Pored
toga, ukoliko se radi o prepisivacu pjesme koji je neslavenskog porijekla,
moguce je da je pjesmu naslovio po jeziku koji mu je bio poznat kao hrvatski
jezik, bez obzira na druge moguénosti imenovanja jezika u tome periodu.
Takoder, ono $to bi eventualno moglo i¢i u prilog ¢injenici da je pjesma na
neki naéin bliska Madarskoj, tj. da je nastala na madarskom prostoru ili da
je eventualno njezin autor Madar'* - kako su to tvrdili Gevay i Toldy -
jeste ¢injenica da je stara, povijesna Hrvatska, predstavljala uzi geografski,
pa moze se kazati i kajkavski prostor sa Zagrebom kao kulturno-politickim
centrom toga prostora, koji je ve¢ duzi vremenski period bio podreden i kao
takav poznat Madarima.

Autorstvo pjesme, prema Baliéevu tumacenju zasnovanom na opreci
miSljenju spomenutim madarskim znanstvenicima, a na osnovu eksplikacije
autorova imena u posljednjoj strofi, pripisano je nekome Mehmedu. U nauci
jos uvijek nije poznato da li je pisac, odnosno zapisiva¢ pjesme istovremeno
bio i njezin autor, ili se naprosto radi o slu¢aju zabiljeske neéije, ve¢ postojece
pjesme u medzmui. Postoje dvije moguénosti u vezi s time. Jedna je da je isti
njezin autor Mehmed, koji ju zapisuje, i druga, da je zapisiva¢ ili prepisival
pjesme neka druga osoba, koja bi mogla biti nejuznoslavenskoga porijekla.
Ve¢ je Friedrich von Kraelitz (1911, 615) pretpostavio da pisac medzmue
nije Turdin, ve¢ da je porijeklom iz madarskog ili hrvatskog prostora, daju¢i
taj zakljucak na osnovu diktusa, tj. vlastitog stila i nadina pisanju u vlastitom
rukopisu, zabiljezenog u zbirci. (U skladu sa ovim stavom i znanstvenim
14 U prilog takvoj pretpostavci mogli bi udi i morfo-sintaksi¢ki oblici koji bi se mogli

opravdano smatrati neslavenskim, dok s druge strane, neki drugi oblici upravo potvr-
duju specifikum bosanskog jezi¢kog koine preteznog Stokavskog tipa objedinjenog u
jednoj relativno kratkoj narodnoj pjesmi ljubavne provenijencije.

pristupom, diktus bi u bosnisti¢kim istrazivanjima rukopisnog naslijeda koje
pripada korpusu predstandardnih idioma, mogao i trebao znatnije dopri-
nijeti paleografskom proucavanju pisanih spomenika na bosanskoj arebici
i bosanskoj ¢irilici, oslanjajudi se u tom slu¢aju i na odredene kodikoloske
zakonomjernosti. To bi se posebno trebalo izvrsiti u poprilicno bogatom
rukopisnom arebi¢kom naslijedu, pa tako i u prou¢avanju ove pjesme).

Uvazavajuéi Kraelitzev stav o geografskom porijeklu pisca, odnosno
zapisivaca, jasno je da on nije implicirao prostor Erdelja, kako je to uradio
Smail Bali¢ (1973, 130). Osim toga, Erdeljac, kako je kod nas u literaturi
navedeno, treba uzimati u strogo konvencionalnom i pseudonimskom
smislu, sve dok se tatno ne ustanovi da li je pisac ili prepisiva¢ Erdeljac,
Sedmogradanin, Transilvanac (pa bismo ga mogli slobodno nazvati i
Mehmedom Sedmogradaninom ili Mehmedom Transilvancem), zato $to
je indikativno to da je eventualno nije mogao napisati Madar, Nijemac ili
(uvjetno kazano) etni¢ki Rumun, odnosno Vlah. Pjesma je najvjerovatnije
nastala kao posljedica pristizanja bo$njackih vojnih odreda na madarsko
podrugje. Oni su, inade, bili angazirani u brojnim pograni¢nim vojnim
akcijama na strani Osmanlija, koji na Sire podrugje danasnje Madarske,
Vlaske, Slavonije, Like, Dalmacije dolaze nakon 1580. godine (up. Suleska,
1998, 130-131), nakon $to Bosna, odnosno Bosanski ejalet postaje krajina i
glavno vojno-logisti¢ko podruéje Osmanske carevine u njezinim kretanjima
ka zapadu i sjeveru, kao i pokusaju o¢uvanja svoje krajnje zapadne oblasti -
Krajine. Prema tome, pjesma je (i zbirka uopée) najvjerovatnije nastala na
dana$njem madarskom prostoru (kako je to ve¢ bio naglasio i Kraelitz!), koji
je svojevremeno bio krajnji domet Osmanske drzave ka srednjoj Evropi iz
pravca Balkana, sa budimsko-kanjiskom obla$¢u, gdje je bio angaziran nema-
li broj bo$njatkoga vojnog korpusa, prelaze¢i u prekosavski teritorij — kako
to potvrduju historiografski podaci (up., npr., Suéeska, 1998; Imamovi¢,
1996 i dr., te, npr., pogibija jednog od najznadajnijh vojno-politi¢kih i vjer-
skih bosnjackih predstavnika iz XVI i XVII st. — Dervis-pase Bajezidagic¢a) i
knjizevnojezicki dokumenti koji svjedoce o prisustvu bosnjackog politicko-
vojnog clementa na prostoru dana$nje Madarske (up., npr., ep «Zenidba
Smailagi¢ Meha» Avde Mededovi¢a).

Kontradiktornosti u vezi sa ovom pjesmom ticu se vie pojedinosti:
¢injenica da je ovo najstarija alhamijado pjesma i da je njezin rukopis izu-
zetno ¢itak; ¢injenica da se autora ili prepisivaca pjesme pokusalo locirati u
Erdelju; ¢injenica da je pjesma nazvana hrvatskom iako nema oitije veze sa

mjestom nastanka i autorom; ¢injenica da je naslov pjesme dat na turskom
jeziku; ¢injenica da je pjesma pisana u poprili¢noj mjeri konzistentnim pra-
vopisom; ¢injenica da su u pjesmi integrirane zanimljive jezicke konstrukeije
i oblici koji su po svom dijalekatskom porijeklu heterogeni; ¢injenica da s
obzirom na elementarno poznavanje vlastitog jezika postoje nepodudaranja
u kongruenciji sa drugim morfoloskim oblicima. S tim u vezi vrijedi zapaziti
jos nekoliko fakata koji se ticu dosada$njeg istrazivanja i analize ove pjesme.
Iako su radovi o ovoj pjesmi oskudni i sadrze minimalan broj historiograf-
skih podataka, do danas su medu najznacajnijim istraziva¢ima bili Smail Bali¢
(1973), Abdurahman Nametak (1981) i Muhamed Hukovi¢ (1987; 1997).
Muhamed Hukovi¢ (1997, 54) bio je prvi koji je upozorio na kajkavske ele-
mente u pjesmi, dok je Bali¢ (1973, 130) ustanovio da je pisac ,,...neki Madar
njemackog porijekla, koji je bio presao na islam®. Bali¢ ne navodi preciznije
otkuda dolazi do ovoga zakljucka, ali se iz nastavka njegova tumadenja moze
razumjeti da je do njega do$ao na osnovu rukopisa i nerazlikovanja vokala o
i, $to je protumacio oditim utjecajem madarske fonetike. Ono $to u ovome
tumacenju ima osnova jeste najprije ¢injenica da je moguce da prepisiva¢ nije
bio Slaven® i da je stoga pjesmu naslovio na turskom jeziku kao Hirvar(i)
tirkisi, tj. Hrvatska turdija (hrvatska narodna pjesma) da bi poslije presao
na pisanje te pjesme na njezinu izvornom jeziku. To se posebno uklapa u
historiografski kontekst buduéi da je pjesma zapisana u turskoj rukopisnoj
medZzmui, za koju je von Kraelitz smatrao da njezin prepisiva¢ nije Tur¢in.
U prilog moguénosti neslavenskog porijekla prepisiva¢a moglo bi upudivati
to $to autor u nekim supstantivnim i verbalnim sintagmama ne biljezi kon-
gruenciju: [ovo svit; izislo dusa] te piSe morfoloski oblik negiranoga glagola
htjeti za 3. lice mnoZine: [zidemo], te da je njezin opleniti naslov napisan na
turskom jeziku Hirvat(i) tiirkisi.

Zakljucak
Na osnovu sprovedene lingvisticko-filoloske i historiografske analize
pjesme Hirvat (i) tiirkisi (Hrvatska turéjja) mogu se izvesti odredeni zaklju¢-

Cl.

15 U datome sluaju pod pojmom balkanskoga Slavena misli se na osobu koja se sluzi
nekim slavenskim jezikom kao svojim maternjim, bez obzira na njegovo etnicko

porijeklo.

1. Pjesma je nesumnjivo najstariji sa¢uvani tekst bosanske alhamijado
knjizevnosti, za §to je uoceno da je zapisana u posljednjoj ¢etvrtini XVI
st.; pokusaj preciznije datacije temelji se na osnovu Kraelitzova zakljucka
da se biljeZenje pjesme odnosi na 997. godinu po Hidzri, $to odgovara
1588./1589. godini.

2. U pjesmi je ustanovljeno postojanje specifi¢nih jezi¢kih osobina
koje se posmatraju kao produke interferencije razli¢itih narje¢ja — kajkav-
skog i $tokavskog, odnosno kao posljedica knjiZzevnojezicke koine predstan-
dardnog tipa koja je neutralizirala i polarizirala utjecaj razlicitih dijalekatskih
Stokavskih osobina zapadne i juzne provenijencije; u skladu s time ukazano
je na konkretne primjere koji potvrduju prisustvo kultiviranoga izraza koji
nastoji minimizirati i neutralizirati specifi¢ne lokalne i dijalekatske osobine
u cilju njegove ekspanzije i stvaranja takvog idioma koji ¢e odgovarati jezi¢-
kim potrebama na $irem srednjojuznoslavenskom prostoru.

3. Na osnovu analize sadrzaja pojedinih leksema zakljuéeno je da
se osnovno znacenje cijelog vezanog teksta pjesme treba razumijevati kao
ponuda braka i pro$nja djevojke.

4. Problem lokalizacije pjesme implicira nekoliko pitanja, od kojih
je najznacajnije pitanje smjestanja autora pjesme kao i nastanak cjelokupne
zbirke u kojoj je ova pjesma pronadena, u Erdelj. U radu je apostrofirana
problemati¢nost takvog stava, te je ustanovljeno da se mjesto nastanka pje-
sme i same zbirke treba traziti na prostoru danasnjeg madarskog prostora,
koji je nekada bio u granicama Osmanskog carstva — na §to je jo$ prvi skre-
nuo paznju Friedrich von Kraelitz.

5. Problem imena autora pjesme nazvanog i danas poznatog pod
pseudonimom Mehmed Erdeljac takoder je upitan, kako zbog odbacivanja
neosnovanosti mjesta nastanka zbirke, tako i zbog mistifikacija u vezi sa
autorstvom cjelokupne zbirke, pa i same pjesme. Jednostavno kazano, autor
je pjesme nepoznat, ali mu je poznato ime — Mehmed, ali kako se ne zna da
li je taj isti Mehmed samo autor ili je samo zapisival pjesme, ovo pitanje i
dalje ostaje otvoreno. Pored toga, ovaj problem dodatno se usloznjava ako
se prihvati miSljenje da je u pitanju zabiljeZzena pjesma koja je otpjevana u
odredenoj prilici, usljed ¢ega dolazi do relativizacije imenovanja stanovitoga
Mehmeda kao zapisivaca ove pjesme i cjelokupne medZzmue u kojoj je pje-
sma sacuvana.

PRILOG transkripcije i transliteracije pjesme
Chirvat tiirkisi

Ah nevista dusa moja
Daj mi se da obveselim
Doklam ne izislo dusa
Daj mi se da poveselim

Kad te vidi o¢i moje
Veseli se sirée moje
Ja sam tvoje ti si moje
Daj mi se da obveselim

Ovo svit je kako nocu bit
Nikamo dugo mi Ziv bit
Ne bud svagde tako sirdit

Daj mi se da poveselim

Ne mori me, prosim tebe
Izgubil sam ja sam sebe

Ob den ob nok molim tebe

Daj mi se da obveselim

Iz sirée ja tebe ljubim
Hok li bit, jost da te girlim
Od zalost ne znam $to ¢inim
Daj mi se da poveselim

Gizdava si, gizdav budi,
Sto ko istom zdrav mi budi
Ovu pesmu Mchmed zagudi

Daj mi se da obveselim

(Transkripcija Friedricha von Kraelitza, 1911, 613-614)

Hirvat tiirkisi
(Hrvatska turdija)

Ah nevista dusa moja
Dajmise da obveselim
Doklem ne izislo dusa
Dajmise da poveselim

Kad te vidi, o¢i moje,
Veselise sirce moje
Jasam tvoje tisi moje
Dajmise da obveselim

Ovo svitje kakono cvit
Ni¢emo dugomi zivibit
Nebud svagde tako sirdit

Dajmise da poveselim

Nemorime prosim tebe
Izgubilsam ja sam sebe
Obden obno¢ molim tebe
Dajmise da obveselim

Iz sirca ja tebe jubim
Hodli bit jost da te girlim
Od zalosti neznam $to ¢inim
Dajmise da poveselim

Gizdavasi gizdav budi
Sto ¢u istom zdravmi budi
Ovu pesmu Mehmed zgodi

Dajmise da obveselim

(Doslovna transliteracija: A. K.)

Hirvat tiirkisi
(Hrvatska turdija)

Ah nevista, dusa moja

Daj mi se da obveselim
Doklem ne izislo dusa
Daj mi se da poveselim

Kad te vidi, o¢i moje,
Veseli se sirce moje
Ja sam tvoje, ti si moje
Daj mi se da obveselim

Ovo svit je kako no cvit
Ni¢emo dugo mi Zivi bit
Ne bud’ svagde tako sirdit

Daj mi se da poveselim

Ne mori me, prosim tebe
Izgubil sam ja sam sebe
Obden obno¢ molim tebe
Daj mi se da obveselim

Iz sirca ja tebe jubim
Ho¢ li bit jost da te girlim
Od zalosti ne znam $to ¢inim
Daj mi se da poveselim

Gizdava si, gizdav budi
Sto ¢u istom, zdrav mi budi
Ovu pesmu Mehmed zgodi

Daj mi se da obveselim

(Djelimi¢no prilagodena transliteracija: A. K.)

Summary

The elements of literary-linguistic koine in the oldest Alhamiado poem
Hirvat turkisi (1588/1589)

In this work we will explain the principle of the functioning of lit-
erary-linguistic koine in Bosnian pre standardized idioms, as it was literary
-linguistic expression of Bosnian Alhamiado literature. Based on analysis of
the poem Hirvat turkisi we shall offer concrete material which proves the
origin and continuation of existence of cultural-linguistic phenomenon
of Alhamiado literature. Apart from that, in the article some problems are
revealed in connection with existing explanation of origin of the author and
his name than place, time and origination of the name of poem and to that
paleographic, philological-linguistic and brief literary-semantic explana-
tions of poem are added.



